




საქართველოს მთავრობის
განკარგულება №

2020 წლის  ივლისი ქ. თბილისი

„კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ“ საქართველოს მთავრობის 2020 წლის 15 ივნისის №975 განკარგულებაში ცვლილების შეტანის თაობაზე

1. საქართველოს ზოგადი ადმინისტრაციული კოდექსის 63-ე მუხლის თანახმად, „კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ“ საქართველოს მთავრობის 2020 წლის 15 ივნისის №975 განკარგულებაში შეტანილ იქნეს ცვლილება და განკარგულებით დამტკიცებული „კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხა და ჩატარების წესის“:
ა) პირველი პუნქტის:
ა.ა) ,,ნ“ ქვეპუნქტი ჩამოყალიბდეს შემდეგი რედაქციით:
,,ნ) საკარანტინე სივრცეებში, ასევე, თვითიზოლაციაში მყოფი პირები იზოლაციის მე-8 დღეს და იზოლაციის დაწყებიდან მე-12 პერიოდის დასრულების დღეს, ან, შემთხვევის სტანდარტული განმარტების შესაბამისი რომელიმე სიმპტომის გამოვლენისთანავე; 
ა.ბ) „ნ“ ქვეპუნქტის შემდეგ დაემატოს შემდეგი შინაარსის „ნ1“ პუნქტი:
„ნ1“ საქართველოში შემოსული პირები იზოლაციის მე-8 დღეს და იზოლაციის დაწყებიდან მე-12 დღეს, ან, შემთხვევის სტანდარტული განმარტების შესაბამისი რომელიმე სიმპტომის გამოვლენისთანავე.“

ა.ბ) ა.გ) ,,ღ“ ქვეპუნქტის შემდეგ დაემატოს შემდეგი შინაარსის „ყ“ და „შ“ ქვეპუნქტები:
 „ყ) ეპიდაფეთქების კერაში ბოლო 2 კვირის მანძილზე მოგზაურობის ისტორიის მქონე უსიმპტომო/სიმპტომიანი პირები, რომლებიც სამედიცინო დაწესებულებებს მიაკითხავენ თვითდინებით, ასევე შავიზღვისპირა საკურორტო ზონებსა და საქართველოს სხვა რეგიონებსა და ქალაქებში სპეციალურად მოწყობილ სივრცეებში თვითდინებით მისული უსიმტომო პირები.
შ) საქართველოს მთავრობის 2020 წლის 23 მაისის  №322 დადგენილების მე-9 მუხლით განსაზღვრული პასუხისმგებელი უწყებების თანამშრომლები, რომლებიც უშუალოდ ჩართული არიან ეპიდემიის გავრცელების საწინააღმდეგო ღონისძიებების განხორციელებაში,  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტის (შემდგომში − შრომის პირობების ინსპექტირების დეპარტამენტი) შრომის ინსპექტირების დეპარტამენტის მითითების საფუძველზე.“;

ბ) მე-3  პუნქტი ჩამოყალიბდეს შემდეგი რედაქციით:
„3. ამ წესის პირველი პუნქტის ,,ვ1“, „ზ“, „თ.ა“, „თ1.ა“„კ“ „ლ“, „მ“, „ო“, „პ“ „ჟ“, „რ“, „ს“, „ქ“, „ღ“ და ,,შ“ ქვეპუნქტებით განსაზღვრული პირები ტესტირებას ექვემდებარებიან გეგმურად, 14 დღეში ერთხელ, ხოლო სიმპტომების შემთხვევაში – ამ წესის პირველი პუნქტის „ა“ ქვეპუნქტით განსაზღვრული პირობების შესაბამისად.“

გ) მე-5, მე-6 და მე-7 პუნქტები ჩამოყალიბდნენ შემდეგი რედაქციით:
„5. ამ წესის პირველი პუნქტის „ნ“ ქვეპუნქტით განსაზღვრულ საკარანტინე სივრცეებში მოთავსებულ პირთა ნაცხის აღება საკარანტინე  პერიოდის დასრულების დღეს  კარანტინის მე-8 დღეს, ასევე „ო“ ქვეპუნქტით განსაზღვრული პირების ნაცხის აღება განხორციელდეს საკარანტინე სივრცეებში მომუშავე სამედიცინო პერსონალის მიერ კარანტინის დასრულების შემდეგ (გარდა იმ შემთხვევებისა, როცა საკარანტინე სივრცეების მართვაზე პასუხისმგებელ სამსახურთან შეთანხმებით, ნაცხის აღება ხორციელდება ეროვნულ ცენტრში საკვლევი მასალის ამღებად რეგისტრირებული სხვა დაწესებულების მიერ) და გადაგზავნილ იქნეს ეროვნულ ცენტრში „ახალი კორონავირუსული დაავადების COVID 19-ის მართვის სახელმწიფო პროგრამის“ ლაბორატორიული სერვისის მიმწოდებლად რეგისტრირებულ ლაბორატორიებში.
6. ამ წესის პირველი პუნქტის „ნ“ ქვეპუნქტით განსაზღვრული თვითიზოლაციაში მყოფი პირების ნაცხის აღება თვითიზოლაციის პერიოდის დასრულების დღეს   მე-8 დღეს  განხორციელდეს მუნიციპალური საზოგადოებრივი ჯანდაცვის ცენტრების მიერ და გადაგზავნილ იქნეს ეროვნულ ცენტრში „ახალი კორონავირუსული დაავადების COVID 19-ის მართვის“ სახელმწიფო პროგრამის ლაბორატორიული სერვისის მიმწოდებლად რეგისტრირებულ ლაბორატორიებში.
7. ამ წესის პირველი პუნქტის „ი“ და „მ“ ქვეპუნქტებით განსაზღვრული პირებისათვის ნაცხის აღება და გადაგზავნა ეროვნულ ცენტრში „ახალი კორონავირუსული დაავადების COVID 19-ის მართვის“ სახელმწიფო პროგრამის ლაბორატორიული სერვისის მიმწოდებლად რეგისტრირებულ ლაბორატორიებში განხორციელდეს იმ სამედიცინო დაწესებულების შესაბამისი პერსონალის მიერ, სადაც აღნიშნული პირები არიან რეგისტრირებულნი (გარდა იმ შემთხვევებისა, როცა აღნიშნულ დაწესებულებებთან შეთანხმებით, ნაცხის აღება ხორციელდება ეროვნულ ცენტრში საკვლევი მასალის ამღებად რეგისტრირებული სხვა დაწესებულების მიერ).“. 

დ) მე-8 პუნქტის შემდეგ დაემატოს შემდეგი შინაარსის „81“  პუნქტი:
„81. ამ წესის პირველი პუნქტის „შ“ ქვეპუნქტით განსაზღვრული პირებისათვის ნაცხის აღება განხორციელდეს  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის N150/ო ბრძანებით განსაზღვრული ამბულატორიული დაწესებულებების  და მუნიციპალური საზოგადოებრივი ჯანდაცვის ცენტრების  მიერ, შრომის პირობების ინსპექტირების დეპარტამენტის მიერ ეროვნული ცენტრისთვის მიწოდებული სიების შესაბამისად.“ 
ე) მე-9  პუნქტი  ჩამოყალიბდეს შემდეგი რედაქციით:
[bookmark: _Hlk48575651]„9. ამ წესის პირველი პუნქტით განსაზღვრული კორონავირუსით (SARS -CoV -2) გამოწვეულ ინფექციაზე (COVID-19) სავალდებულო ტესტირებას დაქვემდებარებული პრიორიტეტულ პირების ტესტირება ჩატარდეს პჯრ მეთოდით, მათ შორის პირველი პუნქტის ‘’ა’’, ‘’ბ’’, ‘’გ’’, ‘’დ’’, ‘’ე’’ და ‘’ტ’’ ქვეპუნქტებით  განსაზღვრულ შემთხვევებში პულირების (დაჯგუფების) გზით.

2. განკარგულება, გარდა ამ განკარგულების პირველი პუნქტის “ა“ ქვეპუქნტით განსაზღვრული „ყ“ ქვეპუნქტისა, ძალაშია ხელმოწერისთანავე, ხოლო ამ განკარგულების პირველი პუნქტის “ა“ ქვეპუნქტით განსაზღვრული „ყ“ ქვეპუნქტი ვრცელდება 2020 წლის 10 აგვისტოდან წარმოშობილ ურთიერთობებზე.	Comment by Irma Kitiashvili: 8 დღიანი თვითიზოლაცია შემოდის 15 სექტემბრიდან ,…

პრემიერ-მინისტრი                                            გიორგი გახარია                
განმარტებითი ბარათი
„კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ“ საქართველოს მთავრობის 2020 წლის 15 ივნისის №975 განკარგულებაში ცვლილების შეტანის თაობაზე
საქართველოს მთავრობის განკარგულების პროექტზე:

ინფორმაცია პროექტის შესახებ
განკარგულების პროექტის მომზადება განპირობებულია შემდეგი გარემოებით:

ბოლო პერიოდში ინფექციის გავრცელების ახალი ფაქტების გამოვლენით ქვეყანაში შექმნილი ვითარებიდან გამომდინარე, იგეგმება  სამინისტროს შრომის ინსპექციის დეპარტამენტის თანამშრომელთა (სხვა უფლებამოსილ უწყებებთან ერთად) საქართველოს სხვადასხვა რეგიონებში მივლინება ეპიდემიის გავრცელების თავიდან აცილების მიზნით შესაბამისი ღონისძიებების გასატარებლად.
ეპიდემიის გავრცელების თავიდან აცილებასთან დაკავშირებული ღონისძიებების გატარებისას, არსებობს ახალი კორონავირუსით (SARS-CoV-2) გამოწვეული ინფექციით (COVID-19) პირის დაინფიცირების მაღალი რისკი. 
აღნიშნულიდან გამომდინარე, მიზანშეწონილია, საქართველოს მთავრობის 2020 წლის 15 ივნისის №975 დადგენილებაში შევიდეს ცვლილება და სავალდებულო ტესტირებას დაქვემდებარებულ პრიორიტეტულ პირთა ნუსხას დაემატოს საქართველოს მთავრობის 2020 წლის 23 მაისის  №322 დადგენილების მე-9 მუხლით განსაზღვრული პასუხისმგებელი უწყებების თანამშრომლები, რომლებიც უშუალოდ ჩართული არიან ეპიდემიის გავრცელების საწინააღმდეგო ღონისძიებების განხორციელებაში, საჭიროებისამებრ, შრომის პირობების ინსპექტირების დეპარტამენტის მითითების საფუძველზე
გარდა ამისა, ქვეყნის ეპიდემიოლოგიური სიტუაციის გათვალისწინებით, უსიმპტომო პაციენტების გამოვლენის მიზნით, მიზანშეწონილად იქნა მიჩნეული, კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხას დაემატებოს  ეპიდაფეთქებების კერაში (მაგ. მესტია)  ბოლო 2 კვირის მანძილზე მოგზაურობის ისტორიის მქონე უსიმპტომო/სიმპტომიანი პირები, რომლებიც სამედიცინო დაწესებულებებს მიაკითხავენ თვითდინებით, ასევე, შავიზღვისპირა საკურორტო ზონებში ან სხვა ადგილებში სპეციალურად მოწყობილ სივრცეებში თვითდინებით მისული უსიმტომო პირები.
[bookmark: _GoBack],,იზოლაციისა და კარანტინის წესების დამტკიცების შესახებ’’  საქართველოს მთავრობის 2020 წლის 23 მაისის N322 დადგენილებაში შევიდა ცვლილება და იზოლაციის /თვითიზოლაციის ვადები გარკვეულ სიტუაციებში შემცირდა 14 დღიდან შემცირდა 8 დღემდე, შესაბამისად, აღნიშნულ განკარგულებაში დაკორექტირდა საკარანტინე  სივრცეებში მოთავსებულ და თვითიზოლაციაში მყოფი პირების ნაცხის აღების პერიოდი და განისაზღვრა საკარანტინე/თვითიზოლაციის  პერიოდის დასრულების დღე.
ამასთან, “2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებაში  მომზადდა  ცვლილებების პროექტი  და გაიგზავნა საქართველოს მთავრობის სხდომაზე დასამტკიცებლად, რომელშიც ერთ - ერთ ცვლილებად შეტანილია, პულირების (დაჯგუფების) გზით პჯრ ტესტირების მეთოდის გამოყენება და განისაზღვრა გარკვული პრიორიტეტული ჯგუფები, შესაბამისად დაკორექტირდა წინამდებარე განკარგულების მე - 9 პუნქტიც.  
გარდა ამისა, ტექნიკურად ზუსტდება მცირე საოჯახო ტიპის სახლებში, მინდობით აღზრდაში, სააღმზრდელო საქმიანობის ლიცენზიის მქონე  ბავშვთა სახლებში, სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს ფილიალებში ჩარიცხული ბენეფიციარების და მომსახურე პერსონალის ტესტირების ვადა. 

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.


ბავშვის უფლებრივ მდგომარეობაზე სამართლებრივი აქტის ზეგავლენის შეფასება
	პროექტი არ ახდენს ბავშვის უფლებრივ მდგომარეობაზე ზეგავლენას.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის განხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით განსაზღვრული ასიგნებების ფარგლებში. 

პროექტის მოსალოდნელი შედეგები
მოსახლეობის დაცვა ახალი კორონავირუსული დაავადების გავრცელებისაგან, საეჭვო და/ან დადასტურებულ შემთხვევებზე ეფექტური რეაგირების გზით.

პროექტის განხორციელების ვადები
განკარგულების ცვლილება ამოქმედდება ხელმოწერისთანავე, გარდა ამ განკარგულების პირველი პუნქტის “ა“ ქვეპუნქტით განსაზღვრული „ყ“ ქვეპუნქტისა, რომელიც  ვრცელდება 2020 წლის 10 აგვისტოდან წარმოშობილ ურთიერთობებზე.


პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.




პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის

ბ რ ძ ა ნ ე ბ ა

COVID-19-ის მქონე პაციენტების საწყისი ჰოსპიტალიზაციის შემდგომ იზოლაციის პირობებში სამედიცინო მეთვალყურეობის განხორციელების ალგორითმის დამტკიცების თაობაზე
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ” საქართველოს მთავრობის 2018 წლის 14 სექტემბრის №473 დადგენილებით დამტკიცებული დებულების მე-6 მუხლის მე-2 პუნქტის „ო“ ქვეპუნქტისა და საქართველოს ზოგადი ადმინისტრაციული კოდექსის 61-ე მუხლის შესაბამისად, 
ვ ბ რ ძ ა ნ ე ბ:
1. დამტკიცდეს ,,COVID-19-ის მქონე პაციენტების საწყისი ჰოსპიტალიზაციის შემდგომ იზოლაციის პირობებში სამედიცინო მეთვალყურეობის განხორციელების ალგორითმი“ თანდართული დანართის შესაბამისად. 
2. ბრძანება ძალაშია 2020 წლის 9 სექტემბრიდან.

მინისტრი                                                                                                                         
 

დანართი N1

COVID-19-ის მქონე პაციენტების საწყისი ჰოსპიტალიზაციის შემდგომ იზოლაციის პირობებში სამედიცინო მეთვალყურეობის განხორციელების ალგორითმი

ახალი კორონავირუსით (SARS-CoV-2) გამოწვეული ინფექციის COVID-19-ის მსუბუქად და საშუალო სიმძიმით მიმდინარე პაციენტების მართვა ამ ეტაპზე ხორციელდება შემდეგი პრინციპით:
COVID-19-ის დადასტურების შემთხვევაში, დაავადების სიმძიმის მიუხედავად პაციენტი ექვემდებარება სტაციონარში მოთავსებას.
მსუბუქად მიმდინარე პაციენტების შემთხვევაში, შესაძლებელია განხილულ იქნას პაციენტების შესაბამის საიზოლაციო სივრცეში (სასტუმრო) გადაყვანის საკითხი შემდგომი მკურნალობის/მეთვალყურეობის მიზნით, შემდეგი სქემის მიხედვით:
1.	საწყისი ჰოსპიტალური მკურნალობის შემდეგ, პაციენტები კოვიდ19-ის მსუბუქი ფორმით სამედიცინო მეთვალყურეობისა და იზოლირებულ პირობებში მკურნალობის დასრულებისთვის გადავლენ საკარანტინე სასტუმროში. 
2.	საწყისი ჰოსპიტალური მკურნალობა მოიცავს კოვიდ 19-ის მართვის გაიდლაინით რეკომენდებული გამოკვლევების ნაკრებს, რაც პაციენტის მდგომარეობის საფუძვლიანი შეფასებისთვის უნდა ჩატარდეს. ეს საშუალებას მოგვცემს თავიდანვე შევაფასოთ მოსალოდნელი რისკები და ვიმოქმედოთ შესაბამისად. 
3.	მიზანშეწონილი საკარანტინე სივრცეში გადაყვანა მოხდეს ჰოსპიტალიზაციის მერვე დღიდან- რაც პრაქტიკულად დაავადების მიმდინარეობის მეორე ნახევრია. ეს შეამოკლებს ჰოსპიტალურ დაყოვნებას 4-6 დღით, და შეამცირებს დატვირთვას ჰოსპიტალურ საწოლფონდზე. კლინიკური მდგომარეობის ანალიზის საფუძველზე მსუქუბ შემთხვევებში მკურნალმა ექიმმა შესაძლოა მიიღოს პაციენტის საკარანტინე სივრცეში გადაყვანის გადაწყეტილება უფრო ადრეულ ეტაპზე. 
4.	საკარანტინე სივრცეში მკურნალობის გაგრძელება არ არის რეკომენდებული პაციენტებისთვის, რომელთაც აქვთ რომელიმე ქრონიკული დაავადება (ჰიპერტენზია, შაქრიანი დიაბეტი, გულის კორონარული დაავადება, გულის უკმარისობა, ფილტვის ქრონიკული ობსტრუქციული დაავადება და ბრონქული ასთმა და სხვ. კლინიცისტის გადაწყვეტილებით). 
5.	საკარანტინე სივრცეში მკურნალობის გაგრძელება არ არის რეკომენდებული პაციენტებისთვის 18 წლამდე და 65 წლის შემდეგ.  
6.	საკარანტინე სივრცეში იმუშავებს 20 პაციენტზე - ექიმისა და ექთნის 1 გუნდი, პაციენტების რაოდენობის მატებასთან ერთად ემატება კიდევ 1 ექთანი ყოველ დამატებით 30 პაციენტზე და 2 სრული გუნდი, თუ პაციენტების რაოდენობა აღემატება 50ს.
7. საკარანტინე სივრცეში მყოფი პაციენტის მდგომარეობის გაუარესების შემთხვევაში პაციენტი ექვემდებარება ხელახალ ჰოსპიტალიზაციას- ექიმის გადაწყვეტილებით. 	Comment by Shorena Okropiridze: Ncdc ეს პუნქტი, მთლიანად უნდა მოვიდეს შესაბამისობაში საქართველოს ოკუპირებული ტერიტორიიდან დევნილთა შრომის , ჯანმრთელობსა და სოციალური დაცვის მინისტრის 2020 წლის 28 ივლისის N 

საიზოლაციო სივრცეში (სასტუმროში) მოთავსებული COVID-19-ით პაციენტების ბინაზე გაწერა
უნდა მოხდეს იმ შემთხვევაში, თუ პაციენტს აღენიშნება ტემპერატურის ნორმალიზება და კლინიკური სიმპტომების არარსებობა სულ ცოტა 3 დღის მანძილზე და ზემო და/ან ქვემო სასუნთქი გზებიდან აღებულ მასალაში პჯრ კვლევით SARS-CoV-2-ის რნმ-ზე ორი თანმიმდევრული უარყოფითი პასუხი არანაკლებ 24 საათის შუალედით.
პაციენტების სხვა ჯგუფები, რომლებიც ექვემდებარება მეთვალყურეობას საკარანტინე სივრცეში 
სიმპტომური პაცინტებისთვის: იმ შემთხვევაში, როდესაც COVID-19-ის სიმპტომების დაწყებიდან 10 დღისა და პლუს სულ მცირე 3 დამატებითი უსიმპტომო (ცხელების, რესპირაციული სიმპტომების და სხვ. არარსებობა) დღის შემდეგაც ზემო და/ან ქვემო სასუნთქი გზებიდან აღებულ მასალაში პჯრ კვლევით SARS-CoV-2-ის რნმ რჩება განსაზღვრადი;	Comment by Shorena Okropiridze: Ncdc ვადების ათვლა უნდა დაიწყოს კლინიკაში შესვლიდან  (და არა საკარანტინე სივრცეში გადაყვანიდან)
უსიმპტომო პაცინტებისთვის: იმ შემთხვევაში, როდესაც COVID-19-ის დიაგნოზის დადასტურებიდან 10 დღის შემდეგაც ზემო და/ან ქვემო სასუნთქი გზებიდან აღებულ მასალაში პჯრ კვლევით SARS-CoV-2-ის რნმ რჩება განსაზღვრადი.
COVID-19-ის მქონე პაციენტთა მკურნალობის/მეთვალყურეობის გადაწყვეტილების შემთხვევაში, პაციენტის მდგომარეობის მართვა, ხორციელდება სასტუმროს ბაზაზე მორიგე სამედიცინო ბრიგადების (ექიმი, ექთანი) მეშვეობით, რომლებიც, ასევე  მჭიდრო ურთიერთკავშირში არიან ინფექციონისტებთან და საზოგადოებრივი ჯანდაცვის სპეციალისტებთან.

